
1. PENGENALAN  

 
Kokurikulum menyokong pembangunan negara dengan membina modal insan berdaya 
saing, patriotik, kreatif, bersatu, dan sihat untuk kestabilan dan kemajuan negara. Di 
universiti, kokurikulum memainkan peranan yang penting dalam perkembangan pelajar, 
khususnya dalam membentuk sahsiah, kemahiran sosial, dan nilai-nilai kepimpinan yang 
diperlukan untuk kehidupan. Fungsi kokurikulum sebagai pelengkap kepada 
pembelajaran formal amat penting dalam membina kemahiran hidup dan keperibadian 
yang seimbang serta lebih bersedia untuk menghadapi cabaran masa depan. 
 
Kursus Kokurikulum Berkredit (KKB) di Universiti Tun Hussein Onn Malaysia (UTHM) 
dijalankan untuk memupuk kemahiran insaniah pelajar.  KKB diletakkan di bawah 
pengurusan Pusat Pengajian Umum dan Kokurikulum (PPUK) dan bertanggungjawab 
terus kepada Timbalan Naib Canselor Akademik dan Antarabangsa UTHM. 
 
KKB dilaksanakan selama dua semester dengan nilai keseluruhan dua (2) jam kredit, di 
mana satu (1) jam kredit setiap semester dikira dalam Purata Nilai Mata Gred (GPA). 
Pelajar diberi kebebasan memilih kursus berdasarkan minat, bakat, dan kebolehan 
masing-masing untuk mencapai matlamat dalam meningkatkan kemahiran insaniah diri. 
 
Buku panduan ini mengandungi penerangan mengenai KKB yang wajib diikuti oleh setiap 
pelajar di UTHM sebagai syarat penganugerahan Diploma atau Sarjana Muda. 
 
 

2. FALSAFAH PENDIDIKAN KEBANGSAAN 

 
Pendidikan di Malaysia adalah satu usaha berterusan ke arah lebih memperkembangkan 

potensi individu secara menyeluruh dan bersepadu untuk mewujudkan insan yang 

seimbang dan harmonis dari segi intelek, rohani, emosi dan jasmani, berdasarkan 

kepercayaan dan kepatuhan kepada Tuhan. Usaha ini adalah bagi melahirkan 

warganegara Malaysia yang berilmu pengetahuan, berketerampilan, berakhlak mulia, 

bertangggungjawab, dan berkeupayaan mencapai kesejahteraan diri serta memberi 

sumbangan terhadap keharmonian dan kemakmuran keluarga, masyarakat dan negara. 

 

3. KONSEP KURSUS KOKURIKULUM BERKREDIT 

 
3.1. Memastikan setiap pelajar berketerampilan dalam Kemahiran Insaniah melalui 

KKB yang menyokong perkembangan atribut pelajar. 

3.2. Pembelajaran KKB berfokuskan kepada pembelajaran melalui pengalaman 

(experiential learning). 

3.3. Menerapkan nilai murni dan melatih interaksi sosial yang tinggi kepada pelajar 

melalui KKB. 

4. MATLAMAT DAN HASIL PEMBELAJARAN KURSUS KOKURIKULUM BERKREDIT 

 

4.1 Matlamat 

Berperanan utama membangunkan kemahiran insaniah dalam kalangan 
mahasiswa melalui pembelajaran berasaskan pengalaman yang menjadi 
pemangkin melahirkan mahasiswa holistik dan seimbang daripada segi jasmani, 
emosi, rohani, intelek dan sosial. 
 
 
 

4.2 Hasil Pembelajaran 

4.2.1 Menunjukkan nilai sikap dan etika dalam kursus kokurikulum yang diceburi 

berdasarkan standard kursus. 

4.2.2 Mengamalkan semangat kerja berpasukan sepanjang pelaksanaan projek 

kumpulan. 

4.2.3 Menerapkan etika dan professional dalam kursus kokurikulum yang 

diceburi. 

 

5. KURSUS KOKURIKULUM BERKREDIT 

 

5.1 KKB dibahagikan kepada sepuluh (10) bidang teras utama iaitu: 

(i) Sastera Liberal (Kod UQA) 

(ii) Kebudayaan (Kod UQB) 

(iii) Daya Usaha dan Inovasi (Kod UQD) 

(iv) Khidmat Komuniti (Kod UQK) 

(v) Kepimpinan (Kod UQL) 

(vi) Kemahiran (Kod UQM) 

(vii) Pengucapan Awam (Kod UQP) 

(viii) Kesukarelawanan (Kod UQR) 

(ix) Sukan (Kod UQS) 

(x) Keusahawanan (Kod UQW) 
 
 

5.2 Senarai KKB adalah seperti di Senarai Kursus dan Sinopsis KKB. Namun 

begitu penawaran adalah tertakluk kepada Pusat Pengajian Umum dan 

Kokurikulum.  

5.3 Struktur Pelaksanaan Kursus Kokurikulum Teras Kesukarelawanan 
 
(i) Pelajar perlu menamatkan kursus di bawah teras kesukarelawanan seperti di 

Jadual 1 bagi memenuhi syarat pentauliahan. 
 

(ii) Untuk pemakaian pangkat, pelajar yang mendaftar kursus badan uniform perlu 
melengkapkan semua kredit kursus dan pentauliahan bagi melayakkan 
pangkat tersebut dimasukkan dalam buku konvokesyen serta dipaparkan 
semasa majlis konvokesyen. 

 
 

Jadual 1 : Kursus Kokurikulum Teras Kesukarelawanan 

 

 
 

 

 

 

 

 

 

 

 

 

 

 

 

 

 

5.4 Waktu Pembelajaran dan Pengajaran 

 

(i) Secara umumnya semua aktiviti pembelajaran dan pengajaran KKB 
dilaksanakan selama 2 jam dalam semester lazim pada setiap hari JUMAAT 
antara jam 3:00 petang hingga 7:00 petang tertakluk kepada pindaan dan 
Pekeliling Universiti. 
 

(ii) Selain daripada waktu yang telah ditetapkan di atas, pelajar juga WAJIB 
melaksanakan aktiviti luar selama 14 jam iaitu pada salah satu hujung minggu 
(SABTU DAN AHAD) sepanjang semester berlangsung 

 

BIL KURSUS CATATAN 

1 PALAPES Pelajar perlu menamatkan kursus yang sama 
sehingga ENAM (6) semester. 

2 SUKSIS Pelajar perlu menamatkan kursus yang sama 
sehingga ENAM (6) semester. 

3 SISPA Pelajar perlu menamatkan kursus yang sama 
sehingga LIMA (5) semester. 

4 Pengakap 
Kelanasiswa 

Pelajar perlu menamatkan kursus yang sama 
sehingga  EMPAT (4) semester. 

5 RELASIS Pelajar perlu menamatkan kursus yang sama 
sehingga  DUA (2) semester. 

6 SISKOR Pelajar perlu menamatkan kursus yang sama 
sehingga EMPAT (4) semester. 

7 Pandu Puteri 
Siswi 

Pelajar perlu menamatkan kursus yang sama 
sehingga TIGA (3) semester. 

8 Pasukan Bomba 
Bantuan Institusi 

Pelajar perlu menamatkan kursus yang sama 
sehingga DUA (2) semester. 

9 Bulan Sabit 
Merah Malaysia 

Pelajar perlu menamatkan kursus yang sama 
sehingga DUA (2) semester. 

10 Askar Wataniah Pelajar perlu menamatkan kursus yang sama 
sehingga DUA (2) semester. 

(iii) Pada hari dan waktu seperti di atas, pelajar TIDAK DIBENARKAN mengikuti 
aktiviti akademik selain daripada KKB. Kehadiran pelajar adalah tertakluk 
kepada Peraturan Akademik (Program Sarjana Muda & Diploma) UTHM yang 
berkuatkuasa.  
 

6.   STATUS KURSUS KOKURIKULUM BERKREDIT 

 
KKB adalah kursus Wajib Universiti dan tertakluk kepada syarat-syarat berikut :  

 
6.1 Pelajar wajib lulus dalam KKB sebagai salah satu syarat penganugerahan diploma 

atau sarjana muda. 
 
6.2 Pelajar program Sarjana Muda dan Diploma wajib lulus dua (2) kredit KKB. 

 

6.3 Status kredit dan jumlah jam kredit bagi kursus yang mempunyai kredit lanjutan 
adalah seperti Jadual 2 

 

Jadual 2: Jadual ringkasan kredit bagi kursus yang mempunyai kredit lanjutan 
 

Bil Kursus Status Kredit/Bilangan Kredit Jumlah 

kredit 

Kredit Kira Kredit Dapat 

1 PALAPES PALAPES I 

PALAPES II 
PALAPES III 
PALAPES IV 

PALAPES V 

PALAPES VI 

6 

2 SUKSIS SUKSIS I 
SUKSIS II 

 

SUKSIS III 
SUKSIS IV 
SUKSIS V 
SUKSIS VI 

6 

3 SISPA SISPA I 
SISPA II 

SISPA III 
SISPA IV 
SISPA V 

5 

4 Pengakap 
Kelanasiswa 

Pengakap Kelanasiswa I 
Pengakap Kelanasiswa II 

Pengakap Kelanasiswa III 
Pengakap Kelanasiswa IV 

4 

5 RELASIS RELASIS I 

RELASIS II 

- 2 

6 SISKOR SISKOR I 
SISKOR II 

SISKOR III 
SISKOR IV 

4 

7 Pandu Puteri 

Siswi 

Pandu Puteri Siswi I 

Pandu Puteri Siswi II 

Pandu Puteri Siswi III 

8 Pasukan 
Bomba 

Bantuan 
Institusi 

Pasukan Bomba Bantuan 
Institusi I 

Pasukan Bomba Bantuan 
Institusi II 

- 2 

9 Bulan Sabit 

Merah 
Malaysia  

Bulan Sabit Merah 

Malaysia I 
Bulan Sabit Merah 

Malaysia II 

- 2 

Bil Kursus Status Kredit/Bilangan Kredit Jumlah 
kredit 

Kredit Kira Kredit Dapat 

10 Askar 
Wataniah 

Askar Wataniah I 
Askar Wataniah II 

- 2 

11 Pancaragam Pancaragam I 
Pancaragam II 

Pancaragam III 
Pancaragam IV 

4 

12 Tahfiz Al-

Quran  

Tahfiz Al-Quran  I 

Tahfiz Al-Quran  II 

Tahfiz Al-Quran III 

Tahfiz Al-Quran  IV 
Tahfiz Al-Quran  V 
Tahfiz Al-Quran  VI 

6 

13 Robocon Robocon I 
Robocon II 

- 2 

 
 
6.4 Pelajar wajib hadir tidak kurang daripada 80% masa pertemuan. Markah sifar (0%) 

akan diberikan kepada pelajar yang tidak hadir melebihi tiga (3) kali pertemuan 
dalam kursus tersebut. Manakala keputusan Hadir Gagal (HG) akan diberikan 
kepada pelajar kes sama yang mengambil kursus Hadir Wajib (HW) dan kursus 
Hadir Sahaja (HS). 

 

7. PERATURAN PENDAFTARAN 

 

7.1 Pelajar hanya dibenarkan mendaftar SATU (1) KKB yang ditawarkan pada setiap 
semester lazim. 

 

7.2 Pelajar mestilah mendaftar dalam tempoh pendaftaran yang ditetapkan bagi 

mendapat pilihan kursus yang dikehendaki. 

 
7.3 Pelajar TIDAK DIBENARKAN Tarik Diri (TD) daripada kursus kokurikulum yang 

didaftarkan berdasarkan kepada Peraturan Akademik (Program Sarjana Muda & 

Diploma) UTHM yang berkuatkuasa. 

 

7.4 Pelajar TIDAK DIBENARKAN menukar kursus dan seksyen bagi kursus 
kokurikulum berdasarkan kepada Peraturan Akademik (Program Sarjana Muda & 

Diploma) UTHM yang berkuatkuasa kecuali disebabkan oleh masalah kesihatan 

yang disokong dan disahkan oleh Pegawai Perubatan dari Hospital Kerajaan atau 

Pusat Kesihatan Universiti. 

 
7.5 Pelajar yang gagal boleh mengulang semula atau mendaftar KKB lain. Kredit dan 

mata nilaian KKB tersebut akan diambil kira dalam pengiraan GPA dan CGPA  

berdasarkan Peraturan Akademik (Program Sarjana Muda & Diploma) UTHM yang 

berkuatkuasa.  

 
7.6 Pelajar yang tidak melengkapkan kredit yang mempunyai kursus lanjutan di 

peringkat Diploma di mana-mana Institusi pengajian KECUALI pelajar lepasan 

Diploma UTHM adalah TIDAK DIBENARKAN menyambung kredit tersebut ketika 

meneruskan pengajian di peringkat Sarjana Muda di UTHM. Ini kerana pendaftaran 

bagi kursus-kursus lanjutan mempunyai prasyarat yang perlu dipenuhi.  

8. PENGECUALIAN / PINDAH KREDIT 

 
8.1 Kelulusan permohonan pengecualian kredit adalah tertakluk kepada Peraturan 

Akademik (Program Sarjana Muda & Diploma) UTHM yang berkuatkuasa. 
 
8.2 Kelayakan : 

 
(i) Hanya pelajar lulusan UA sahaja layak memohon pengecualian kredit bagi 

semua  KKB  yang  telah  diambil. 
  

(ii) Pengecualian kredit bagi kursus kokurikulum daripada UA selain UTHM hanya 
diberi bagi yang setara dengan penawaran KKB di UTHM. 

 
8.3 Permohonan untuk mendapatkan pengecualian kredit hanya diterima pada 

semester  pertama  pengajian. Permohonan selepas tempoh yang ditetapkan 
tidak akan dipertimbangkan. 

 
8.4 Pelajar yang layak memohon Pengecualian Kredit hendaklah mengisi Borang 

Pengecualian Kredit Kursus dan menyertakan bersama transkrip akademik, 
silibus atau rancangan pengajaran bagi kursus yang di mohon pengecualian 
kredit. Walau bagaimanapun, Fakulti berhak untuk menentukan kelulusan 
permohonan bagi setiap kursus yang dipohon.  

 
8.5 Pelajar tidak dibenarkan mendaftar KKB yang telah diberikan pengecualian kredit. 

 

8.6 Pindah Kredit (Credit Transfer) terbahagi kepada DUA (2) kategori iaitu: 
 

(i) Menegak (vertical) iaitu pemindahan kredit daripada peringkat rendah 
(Diploma/ Diploma Lanjutan) ke peringkat yang lebih tinggi (Sarjana Muda).  

 
(ii) Mendatar (horizontal) iaitu pemindahan kredit daripada program di tahap 

kelayakan yang sama seperti Diploma ke Diploma atau Sarjana Muda ke 
Sarjana Muda. 

  
8.7 Pemindahan Kredit Tanpa Gred iaitu pindah kredit dengan diberikan status 

Pengecualian Kredit.  
 
8.8 Pelajar yang gagal program dan ingin melanjutkan pengajian dalam program yang 

lain di peringkat yang sama tidak layak memohon Pindah Kredit.  
 
8.9 Syarat umum Pindah Kredit adalah seperti berikut: 

 
(i) Telah lulus kursus yang setara dengan mencapai gred minimum C+ 

(mengikut sistem penggredan Universiti) dari Institusi yang diiktiraf oleh 
Senat; 

 
(ii) Isi kandungan kursus yang setara hendaklah setaraf dan sekurang-

kurangnya 80% sama dengan sukatan pelajaran (silabus) kursus yang ingin 
dipohon; 

 
(iii) Kursus yang setara hendaklah daripada program yang telah mendapat 

Akreditasi (termasuk akreditasi sementara) atau pengiktirafan dari badan 
yang berautoriti di negara program tersebut ditawarkan. 

8.10 Pengecualian kredit dibenarkan bagi pelajar yang telah menamatkan  pengajian 

terdahulu pada tahap kelayakan yang sama (mendatar) atau daripada tahap 

kelayakan yang lebih rendah (menegak). Kursus yang diberi Pengecualian Kredit 

tidak perlu diulang semula dan kredit yang telah diperolehi akan digunakan dalam 

pengiraan tahun pengajian pelajar dan Kredit Bergraduat pelajar. Walau 

bagaimanapun, gred kursus tidak diambilkira dalam kiraan GPA dan CGPA 

pelajar. 

8.11 Pelajar boleh memilih untuk tidak memohon Pengecualian Kredit dan mengambil 

kursus tersebut seperti biasa. Pelajar yang telah lulus permohonan Pengecualian 

Kredit dan kemudiannya berhasrat untuk mengikuti kursus yang telah diberi 

pengecualian kredit perlu membuat permohonan untuk mendaftar kursus yang 

telah diberikan Pengecualian Kredit sebelum dibenarkan mengikuti kursus 

tersebut.  

 

9. PENDAFTARAN KURSUS KOKURIKULUM BERKREDIT 

 

9.1 Semua  pelajar yang mengambil  kursus  kokurikulum berkredit pada semester 
berkenaan hendaklah mendaftar secara atas talian (online) dalam tempoh 
pendaftaran. 
 

9.2 Pelajar hanya dibenarkan mendaftar KKB yang ditawarkan mengikut lokasi 

kampus masing-masing. 

9.3 Pelajar lepasan diploma UTHM tidak dibenarkan mendaftar KKB yang telah 
diambil di peringkat diploma. 
 

9.4 Pendaftaran kursus kokurikulum hendaklah memenuhi keperluan prasyarat 
kursus tersebut. 

 
9.5 Pelajar hanya boleh mendaftar kursus kokurikulum yang ditawarkan oleh Pusat 

Pengajian Umum dan Kokurikulum pada semester berkenaan sahaja. 
 
9.6 Pelajar hendaklah mendaftar secara manual di Pusat Pengajian Umum dan 

Kokurikulum bagi kes-kes berikut: 
 
(i) Kedudukan Bersyarat (KS)  

 
(ii) Pendaftaran kursus kurang daripada 12 kredit. 

 
(iii) Pendaftaran kursus melebihi 20 kredit hingga 25 kredit hanya DIBENARKAN 

dengan kelulusan Dekan Fakulti.  
 

9.7 Pelajar hendaklah menyemak dan memastikan bahawa semua maklumat yang 
tercatat di dalam Slip Pendaftaran Kursus adalah betul sebagaimana yang 
didaftarkan. Sebarang kesilapan yang terdapat dalam slip tersebut hendaklah 
dibetulkan mengikut syarat dan tempoh tertentu yang ditetapkan.  
 

9.8 Pelajar yang berhutang TIDAK DIBENARKAN membuat pendaftaran kursus.  

9.9 Pelajar yang telah melengkapkan 2 kredit wajib KKB dan ingin mendaftar kredit 
bagi kursus lanjutan akan dikenakan bayaran yuran kokurikulum ketiga. Namun 
begitu, yuran ini hanya tertakluk kepada kursus yang mempunyai status kredit 
kira. 

 
(i) Yuran pendaftaran RM100 
(ii) Status pendaftaran: Hadir wajib (HW) 

 
 

Jadual 3 : Contoh Kursus kokurikulum Berkredit ke-3 didaftarkan kepada HW 
 

Kokurikulum Kod Kursus Nama Kursus Status Daftar 

Pertama UQB10601 Silat Cekak Hanafi DT 

Kedua UQR11101 SISKOR I DT 

Ketiga UQR11201 SISKOR II HW 

 
 

9.10 Pendaftaran pelajar antarabangsa ke Kursus Kokurikulum Berkredit di bawah 
teras Kesukarelawanan dan Pancaragam adalah TIDAK DIBENARKAN. 
 

9.11 Penawaran semester bagi pendaftaran KKB teras Kesukarelawanan (Badan 
Beruniform) adalah seperti di Jadual 4.  
 
Jadual 4 : Penawaran Semester bagi KKB teras Kesukarelawanan 

 
 

 
 
 
 
 
 
 
 
 
 

 
 
 

 

 

 

9.12 Pendaftaran bagi kursus Askar Wataniah hanya dibuka kepada pelajar peringkat 
Diploma yang telah mencapai umur 18 tahun pada tarikh pendaftaran kursus.  

 

BIL KURSUS SEMESTER I SEMESTER II 

1 PALAPES  √  

2 SUKSIS √  

3 SISPA √  

4 Pengakap Kelanasiswa √ √ 

5 RELASIS √ √ 

6 SISKOR √ √ 

7 Pandu Puteri Siswi √ √ 

8 Pasukan Bomba Bantuan Institusi  √ √ 

9 Bulan Sabit Merah Malaysia √ √ 

10 Askar Wataniah √  

10. TATACARA PEMAKAIAN PELAJAR KURSUS KOKURIKULUM BERKREDIT 

Tatacara pemakaian pelajar bagi menghadiri kelas Kursus Kokurikulum Berkredit 

adalah seperti berikut: 

(i) Baju T-shirt berkolar putih dan seluar hitam bagi pelajar lelaki atau, 

(ii) Baju T-shirt putih dan seluar/kain hitam dan tudung hitam (pelajar muslim) bagi 

pelajar Perempuan atau, 

(iii) Batu T-Shirt kokurikulum atau, 

(iv) Baju uniform mengikut kursus masing-masing bagi pelajar badan beruniform. 

